
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ 
 


«Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 15-րդ կետին և «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.

1. «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքում կատարել փոփոխություններ` ավելացնելով եկամուտները 253,000.0 հազար դրամով, իսկ ծախսերը` 253,000.0 հազար դրամով` համաձայն NN 1, 2, 3, 4 և 5 հավելվածների:
2. Հայաստանի Հանրապետության կառավարության 2017 թվականի դեկտեմբերի 28-ի «Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին» N 1717-Ն որոշման մեջ կատարել փոփոխություններ ու լրացումներ՝ համաձայն NN 2, 3, 4, 5 և 6 հավելվածների:

3. Հայաստանի Հանրապետության կրթության և գիտության նախարարությանը Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել 253,000.0 հազ. դրամ (որից՝ առաջին եռամսյակում՝ 101,200.0 հազ. դրամ, առաջին կիսամյակում՝ 202,400.0 հազ. դրամ, ինն ամսում՝ 253,000.0 հազ. դրամ)՝ բյուջետային ծախսերի տնտեսագիտական դասակարգման «Այլ հարկեր» հոդվածով)՝ «Հայաս​տանում չինական դպրոցի կառուց​ման նախագծի իրականացման վերաբերյալ» համա​ձայնագրի շրջանակներում գլխավոր կապալառու հանդիսացող «ՋԻԱՆԳՍՈՒ ՆԱՆԹՈՆԳ ՍԱՆՋԻԱՆ ՔԸՆՍԹՐԱՔՇՆ ԳՐՈՒՓ» ՍՊԸ հայաստանյան մասնաճյուղի հարկային պարտավարությունների մարման նպատակով: 

4. Սահմանել, որ սույն որոշման 2-րդ կետի համաձայն Հայաստանի Հանրապետության կրթության և գիտության նախարարությանը տրա​մադր​վող      253,000.0 հազ. դրամ գումարը կարող է օգտագործվել բացառապես վերոհիշյալ համաձայնագրի շրջանակներում կնքված պայմանագրերի գծով հետևյալ ուղղություններով.
1) Ապրանքների ներմուծման գործարքների համար մաքսային մարմիններին վճար​ման ենթակա ավելացված արժեքի հարկ, որի վճարման համար հիմք է ընդունվում մաքսային մարմնի կողմից գրանցված մաքսային հայտարարագիրը,

2) Հայաստանի Հանրապետության տարածքում ձեռք բերված ապրանքների, աշխատանքների և ստացված ծառայու​թյունների դիմաց ապրանքները մատակարարողներին, աշխատանքներ կատա​րող​ներին, կամ ծառայություններ մատուցողներին վճարման ենթակա ավելացված արժեքի հարկ, որի վճարման համար հիմք է ընդունվում ապրանքներ մատակարարողների, աշխա​տանք​ներ կատարողների կամ ծառայություններ մատուցողների կողմից օրենքով սահման​ված կարգով դուրս գրված և երկկողմանի հաստատված (վավերացված) հարկային հաշիվները:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
   Իրավական ակտի անհրաժեշտությունը (նպատակը).

      «Հայաստանի Հանրապետության 2018 թվա​կանի պե​տական բյուջեում, Հայաստանի Հանրապետության կառավարության 2017 թվա​կանի դեկտեմբերի 28-ի N 1717-Ն որոշման մեջ փոփոխություններ և լրացումներ կա​տարելու և Հայաստանի Հանրապետության կրթության և գիտության նախարարությանը գումար հատկացնելու մասին  Հայաստանի Հանրապետության կառավարության որոշման նախագիծը բխում է Երևանում չինական դպրոցի կառուցման համար հայկական կողմի պարտավորությունների կատարման պահանջներից: 

   Ընթացիկ իրավիճակը և խնդիրները.

«Հայաս​տանի Հանրապետությունում Չինաստանի Ժողովրդական Հանրապետության աջակ​ցու​թյամբ չինարեն լեզվի դպրոցի կառուցման նախագծի կատարման մասին» համաձայնագրի շրջանակ​ներում նախատեսվում է չինական կողմից անհրաժեշտ ապրանքների ներմուծում:

Վերը նշված համաձայնագրի կնքման համար հիմք են հանդիսացել «Հայաստանի Հանրա​պետության կառավարության և Չինաստանի Ժողովրդական Հանրապետության կառա​վարության միջև տնտեսական և տեխնիկական համագործակցության մասին» 2012 թվա​կանի դեկտեմբերի 28-ի և 2013 թվականի սեպտեմբերի 10-ին կնքված համա​ձայ​նագ​րերը:

Նույն համաձայնագրի 2-րդ հոդվածի համաձայն, այդ միջոց​ները նախա​տես​​​վում են երկու Կողմերի միջև համաձայնեցված տեխնի​կատնտե​սական համագոր​ծակ​ցու​​թյան ծրագրի իրականացման համար և կոնկրետ հարցերը նա​խատես​​​ված են Կողմերի միջև լրա​​ցուցիչ ստորագրված պայմանագրում: 
  Կարգավորման նպատակը և բնույթը.

Համաձայն «Հայաս​տանի Հանրապետությունում Չինաստանի Ժողովրդական Հանրապետության աջակ​ցու​թյամբ չինարեն լեզվի դպրոցի կառուցման նախագծի կատարման մասին» համաձայնագրի 11-րդ հոդվածի` «հայկական կողմը պետք է ազատի չինական կողմին Հայաստանում տվյալ նախագծի հետ կապված բոլոր տեսակի հարկերից»:

Սույն ՀՀ կառավարության որոշման նախագծով ՀՀ կրթության և գիտության նախարարությանը հատկացնելով 253,000.0 հազար ՀՀ դրամ` հնարավորություն կստեղծվի մաքսային մարմինների կողմից գանձվող և ՀՀ տարածքում մատակարարների հարկային հաշիվներում առանձնացված ԱԱՀ-ը և մաքսավճարները նախարարության կողմից «ՋԻԱՆԳՍՈՒ ՆԱՆԹՈՆԳ ՍԱՆՋԻԱՆ ՔԸՆՍԹՐԱՔՇՆ ԳՐՈՒՓ» ՍՊԸ-ի (ՀՎՀՀ` 00901915) փոխարեն վճարելու համար, քանի որ հարկերից ազատման օրենքի բացակայության պայմաններում այս մեխանիզմը չինական կողմի միակ ընդունելի տարբերակն է:

Պահանջվող գումարի նախատեսման հիմք է հանդիսացել «ՋԻԱՆԳՍՈՒ ՆԱՆԹՈՆԳ ՍԱՆՋԻԱՆ ՔԸՆՍԹՐԱՔՇՆ ԳՐՈՒՓ» ՍՊԸ-ի կողմից ստացված գրությունը /կցվում է/:
  Նախագծի մշակման գործընթացում ներգրավված ինստիտուտները և անձինք.

   ՀՀ կրթության և գիտության նախարարության աշխատակիցները:   

   Իրավական ակտի կիրառման դեպքում ակնկալվող արդյունքը.

Նախագծի հաստատման արդյունքում պայմաններ կստեղծվեն Հայաստանում չինական դպրոցի շինարարական աշխատանքների բնականոն ընթացքը ապահովելու համար: 

Այլ տեղեկություններ

Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Հայաստանի Հանրապետության 2018 թվա​կանի պե​տական բյուջեում, Հայաստանի Հանրապետության կառավարության 2017 թվա​կանի դեկտեմբերի 28-ի N 1717-Ն որոշման մեջ փոփոխություններ և լրացումներ կա​տարելու և Հայաստանի Հանրապետության կրթության և գիտության նախարարությանը գումար հատկացնելու մասին Հայաստանի Հանրապետության կառավարության որոշման նախագծի ընդունումը ՀՀ 2018 թվականի պետական բյուջեի եկամուտներում կառաջացնի 253,000.0 հազար դրամի ավելացում և միաժամանակ նույն չափով կառաջացնի ծախսերի ավելացում:

Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:
                                         ԱՄՓՈՓԱԹԵՐԹ
	Առարկության,

առաջարկության հեղինակը,

գրության ստացման ամսաթիվը, գրության համարը
	Առարկության,

առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն  

 06.02.2018թ.   

01/8-6/1900-18
	Առաջարկվել է խմբագրել որոշման նախագծի տեքստային մասն ըստ ներկայացված առդիրի:
	Ընդունված է:                                                                                           


	Որոշման նախագծի տեքստային մասը խմբագրվել է:

	ՀՀ արդարադատության նախարարություն     
15.02.2018թ.
01/14/2684-18
	Նախագծի 2-րդ կետում անհրաժեշտ է ճիշտ նշել ՀՀ կառավարության 2017 թվականի դեկտեմբերի 28-ի թիվ 1717-Ն որոշման անվանումը՝ մասնավորապես  «2017» թիվն անհրաժեշտ է փոխարինել «2018» թվով:


	Ընդունված է:                                                                                           


	ՀՀ կառավարության որոշման նախագծի 2-րդ կետում կատարվել է համապատասխան փոփոխություն: 




«Հայաստանի Հանրապետության 2018 թվականի պետական բյուջեում, Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ  ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ:
